
isaray tamo o ya mapiveyveken so kaka’ asan a tao

[ LA B F 25 E B

0 pimasaodan no yancomin am, ya akmey
macibedbed do kahasan aka no rako a
wawa, ano manisibo a mikala so kanen aka
no iyakan am. ma dada a mapo do maoran
no kahasan aka no pangaa’apan a wawa.
Ipihanhan no tao o sibowan a a”akawan, ori
o0 piveyvekenan so maoran no kaasan aka no
pangaa’apan. ano manisibo am, tawagan
sira 0 mina ineynapo no kakwa, a omzat do
pikalan so isovo a kanen, topa vehvehsa
0 apen a kanekanen aka no iseysavat. na
ipitarek no pangaktoktoan no yacomin aka
no dehdeh, ano ingpotan o kanekanen a
ji misepai 0 maoran no isovo a kanen am,
jiabalinas o pasavongen no a’ akawan.

ya rana mitarek o pimeymasaodan aka
no da talilisan no tao siciakwa ya, da rana
apen no pangangavangan o a’ akawan no
yancomin, yaro o malalavayo a ya komala so
iweywawalam no kakwa, da rana vangonen o
cirecireng aka no anood no kakwa, piamoon
no kasnekan no karawan. ya magza o ya
talilisan no tao do rako a ili, nakenakmen
tamo pala o kakmey mapaneb so kataotao
a kapakapia a tomalilis do angangayan,
a misimaoli do pimasaodan no kakwa.
paslinen o kangay do kaka’asan, aka do
keysakan, ipakaliliw so rako a oyowyat no
karatayan, pakanakmen do onowned o
inanao da jiyaten no kamanrarakehan aka no
iclyatatao do ili.

ya miparo o ya mangay milingalingay do
kaka’asan a tao siciakowa ya, ya padketen
0 vazay no ya mapiveyveken so kaka’asan a
tao dovakonga “/R#&5” ,ipacita dano tao
so maorang no rako a ka’asan, aka pakacita
so vazay da no ya mazikna a mapiveyveken
so kaka’asan a tao, ji topazikaza o maraet
a banaikbek do panisibowan a kaka asan,
azowain sira no apia cireng, ikasaray no
onowned da. isaray tamo o vazay da no ya
mapiveyveken so kaka’asan a tao, ta sira o
neymakdeng a ya omzat do maoran no rako
a karatayan.

